
E U Z K E L D U N - N E S K A T l L L A I 

EKANDUN (BIRTUTE) TXIKIJAK 

Amaika ekandun dagoz. txikijak itxuraz, baña andijak arduraz beteten 

ba-dira. 

Ekandun txiki onek bete letekez bixitxaren aro gustijetan, egun gnstije-

tar, ordu gustijetan eta bisibide ta era gustijetan. Eta eurak ixaten dira ema-

kume doniak egiten dabezanal. Eurak-barik artega ta atsebagia ixaten dira 

ugari sendi-barruban. ¡Zorigaiztoko etxia, ekandun txiki onei atia izten dau-

tsen etxia! Gurasuak eta umiak, anayai eta aizteak, bertan bixi diran gustijak 

sakabanatuta bixi-ixaten dira. 

Gatxa da ekandun txiki gustijak atatutia, baña gorenguenak, beste gusti-

jen artian urtenenak, onexek dira: geldi edo projimuaren utsak eta txarto 

-egiñak parkatzeko erraztasuna, norberarenakaz gogortxubagua ixanda be; 

zorigaiztodunaren atsebagia arinduten daun errukija; bestien zorijona andi-

jagotuten daun poz begikua; idekuen gurea, okerra eztala, beti egitteko.gertu 

egotia; zoritxarra arindduteko leya, jasan edo sufrituten dabenai euren buruba 

apalduteko zijua emon-barik; al-daun on gustija egiten daun zinddotasuna, 

geyago ezin-egittiaz "mindduten dala; tematijai entzuteko eruapena. egiten 

daben gogaña edo gogo-eza erakutsi-barik; etxakiñai irakastia, euren min-

beratasuna ikutu-barik... 

Ekandun txikijak eskatzen dauskube geure asarre ta atsebage gustijak ba-

rruban jaboteko; egin dauskubezan ezespenak axunduteko (disimuatzeko), 

ikusi edo adittu ezpa-gendubazan lez; aurpegi baketsuba erakusteko geure 

goguan ekatxak dar-dar-egiten daunian; geure itxak bare ta otzak ixan datte-

zala geure bijotza sutan dagonian; ixilik egoteko geure barruban didar ta 

eztabaida-gogua sumetan dogunian... 

Eurak agintzen dauskube eskargabiakin be esku-zabalak ixateko; minddu 

datteken itxa ezesateko; astija neurttuteko, gauza gustijetan ziatzak ixateko. 

Olan. eztauz ekandun txikijak betetan jatordubak zainduten eztauzanak, urten 

-orduban gertuta eztagonak, beti belu eltzen danak... Uskerijak, esango edo 

-dozube; egija da, baña sarri euretan jausizkero, gogaikarrijak zatxakez 

bestiai. 

Beraz, euzkeldun neskatil maittiok, zuzenak eta doniak ixan gura ba 

-dozube ekandun txikijak betetan aleginddu zaitteze. 
ETXAKIN 


